
ﬁ: HARTBEESHOEK SENIOR KAMP: 7 - 8 NOV 2012

ﬁ: KLEIN PARADYS SENIOR BURGER NAWEEK
33 EN JAARAFSLUITING: 9 — 10 NOV 2012

“Hoekom wag tot Woensdag? Kom ons gaan kamp al Maandag!”

< Dit is wat van Rietvallei se seniors (een amper senior) toe gedoen het. Ons is almal baie
& vriendelik ontvang en gou gehelp om reg te staan deur Hartbeeshoek oordbestuur. Ons was
« bevoorreg om ook saam met Margriet se gaste te kon kamp, baie dankie Fanie en Elsette dat jul
deel was van al ons aktiwiteite, ons wag nou vir daardie aansoekvorm. Dinsdag het nog twee
« lede by ons aangesluit en toe het die kuier in alle erns begin. Daar is heerlik gestap, vroeg in die
« oggend, ‘n vinniger stap vir die wat oefening wou hé en ook ‘n stadige gesels-stap vir die wat net
i« die natuur wou geniet!

Die hitte het baie van ons na die swembad gedryf, maar glo dit as julle wil, baie gaan ‘koel af ‘in
 die warm swembad as dit oor die 30°is. Sommige het darem die koue water getrotseer. Daar is
" saam boekevat gehou, gebraai, geéet, gekuier, gebrei, weer geéet tot almal saans moeg gaan
slaap het. Donderdag kom verras die jongste senior ons by die kamp, of is dit nou junior senior
¢ burger soos hy sé. Ja Tjaart en Marietjie het by ons kom aansluit en die aand oorgeslaap.
= Ongelukkig bring hul reén en koue saam en kon ons nie braai nie, maar almal het darem lekker
¢ in die waens kosgemaak soos net Rietvalleier seniors kan.

Vrydagoggend is daar traag opgeslaan maar toe die opwinding ons vang, trek die konvooi weg
en binne 17 minute is ons by die volgende kamp, want sien, die senior burger week is nog nie
klaar nie, ons sluit nou aan by die res van die streek vir die bederf senior ‘
naweek en die jaarafsluiting. Ja, die Ingelse praat van “the early bird catches
the worm”, maar die vroeé Rietvalleiers kry toe darem koeltebome, so het
Tjaart en Marietjie, Willem en Sonja, Reinier asook Corne agterkom toe hul
al teen 08:00 klaar kamp opgeslaan het.....die Seniors het eers net na 09:00
daar aangekom, nou nie eerste nie, maar darem ‘n “ou boompie” gekry, moes ek brom-brom

hoor!!
(Bostaande is deur die Seniors ingedien)

Johann en Elsabe kon weens werksverpligtinge nie in die Vrydagaand se feestelikhede deel nie
(hul het Saterdagoggend vroeg gearriveer), maar die ander het opgemaak en die vetkoeke en
maalvleis geniet. Aangesien dit die
seniors se naweek was, is die
vetkoeke en maalvleis gratis verskaf
vir almal bo 60 (jaar en nie kilogram
nie, soos sommige slimmes wou
aanvoer). Rudie en Mia het die
reélings vir Vrydag en Saterdag se
mini kermis op hul geneem terwyl die
bestuur hul bygestaan het, en die
mini kermis was ‘n reuse sukses. Daar
was natuurlik die seniors se harde
werk met heerlike pannekoeke, net
genoeg om as ontbyt te dien. Daarna
was daar ‘n poedingtafel, met jellie

en vla beskikbaar, asook stokkiesroomyse en “chips”, met trots deur ons jeug verkoop. Daar
was genoeg “cupcakes” om ‘n “army” mee te voer, maar kon nie geéet word nie, dit moet eers
versier geword het, met groot konsentrasie van pa’s en kinders. Die een was so “mooi” versier

dat dit telkens teruggeskenk was vir
opveiling, maar o wee, die nuwe koper het
hom dadelik teruggegee....

Die middag is daar rustig langs die dam
gestap, geslaap, gesels, in afwagting vir die
Carols by Candlelight, aangebied deur die
jeug waar hul die geboorte van Christus
uitgebeeld het met voordrag, konsert hou
asook lieflike samesang. Die lede het in ‘n
hoefystervorm gesit en almal het ‘n kers
vasgehou. Nog ‘n eerste vir Rietvallei, maar
definitief ‘n reuse sukses. So het Jacques en
Diana ook die aand saam met ons kom

geniet, met ‘n spesiale boodskap van dank aan Reinier vd Berg, waarin hul hom bedank vir sy
leiding en hulp toe die SAWA Webblad buite werking was, daar was ook ‘n gepaste

geskenksakkie oorhandig.

Later die aand het heelwat manne halftyd teruggekeer na die kampvuur daar die rugby nie na hul
wense gespeel was nie, ai ‘n tjoppie op die kole troos darem redelik baie....

Tjaart het Oom Willem en Tannie Marthie Momberg genooi as eregaste (sonder dat hul weet het
hul ingestem) en so besoek hul ons dus Sondagoggend en woon die res van die dag, as eregaste,

ons verrigtinge by. Marnette lewer ons
2de nagmaaldiens waarna ons die
afkondigings afhandel. Aangesien dit ons
senior burger naweek was, het Tjaart
heelwat  aktiwiteite  daar  rondom
gehanteer. Maar die hele afsluiting is
opgedra aan Oom Wdillem en Tannie
Marthie, as oudste Rietvallei lid (in
ouderdom jare) asook om op ‘n gepaste
wyse afskeid te neem aangesien hul nou
die wa verkoop het en nie weer sal kan
kamp nie.




Daar was 20 lede, 2 gaste en 15 kinders teenwoordig die naweek. Tydens die afsluiting
oorhandig Alta van Eeden die 10de Streek Aansporingsplaatjie aan Tinus en Tersia Fourie (foto
links onder). Fanie Venter oorhandig ook die kampkommandante plaatjies aan Rudie en Mia
Crous, Tjaart en Marietjie Klaasen, Reiner en Lucille van den Berg, Wim en Margriet van den
Berg en Wayne en Annemarie Botha (foto regs onder).

Tjaart en Margriet het die Streekmeriete (wat vanaf AJV oorgedra is) is aan Jak Wagenaar
oorhandig vir sy positiewe bydrae tot Rietvallei aktiwiteite en boekevat sessies (foto links onder).

‘n Sertifikaat van verdienste is deur Daan vd Berg aan Ben van Eeden oorhandig vir A-Z
Chemicals se bydrae tot Horison Sorg Sentrum (foto regs bo), asook aan Pieter Viljoen (foto regs
onder) vir Amanzingwe se skenking van ‘n wegbreeknaweek, wat tydens die Presidente uitgeloot
is.

Stomp vd Jaar is die jaar aan Corne de Wagenaar gegee, hoofsaaklik aangesien hy soms kom
kamp sonder kontant en dan moet terugry na die naaste dorp om geld te trek, asook om vir elke
lootjie ‘n trekking te koop (wat nogal later “afbetaal” is). Oom Willem maak die trekking van
die vrugtekoek en, weliswaar, ja Corne wen die koek nadat hul die meeste kaartjies gekoop het.

[ ——————




Ter afsluiting het Tjaart eers op ‘n ligter noot die volgende voorgelees terwyl 2 van ons jeug hom
bygestaan het:

Heer se 7 Klippies

Daar’s sewe klippies in ‘n sak, deur die Here vir jou ingepak sodat jy

ene weg kan gooi, vir elke tiende jaar voltooi.

Eerste klippie, geen probleem, die spel sal donkiejare neem, dink ons

in ydel kinderwaan, die lewe gaan mos vir ewig aan.

Op twintig waai die tweede klip - yl van moestas en rooi van lip, meer

windmakerig kan jy nie kry - wat ek wil, skuld die wéreld my.

Klippie drie die laat jou dink. Vir dertig jaar het jy rinkink, vier

sewendes is daar nou oor - om op te maak vir tyd verloor. Wat is

haar naam?

As uit jou hand die vierde val, dan vlek die grys jou slape al en dit wat in die sak oorbly, te min
om alge gedoen te kry.

Dan kom jy by halwe honderd, nou galop die tyd verwonderd. En na die bult-op lewenspad
beginne jy die afdraand vat.

Voorlaaste klippie nommer ses, glip uit die sak voor jy sé mes. Die wat gewerk het vir 'n baas,
kry sy persent en groet vir laas.

O wee, o wee, nou klippie sewe die laaste in die sak. Skriftuurlik het jy klaar gelewe, daar kom
nou veel genade kort, vir die wat dalk wil tagtig word.

Maar nee, daar is natuurlik taai kalante, jy sien hul soms in die koerante, die wat net wil aanhou
lewe, en eers naby Aonderd om sal dop.

Of jy nou tot vervelens lewe, of tata sé hier rondom nr sewe, by watter klip jy ookal stop, gaan
sal ons, die tyd raak op — Hy wag vir ons.....

Ons wens jou dus 'n sakvol klip, genoeg vir daardie honderd trip, en vreugde in jou kook en
bak, tot jou knieé daar op daardie oudag knak.

Nou ja, ou maat, daar het jy dit. Al wat ons nou kan doen is bid, vir jou gesondheid, liefde en
geluk met groot Heer’s voorspoed vir die oorblystuk!

Skrywer onbekend.

Oom Neels het ‘n paar gevleuelde woorde gespreek en
namens Rietvallei ons wense oorgedra aan Oom Willem en
Tannie Marthie, waarna hy die naweek afgesluit het met
seéngebed asook tafelgebed. Hierna is almal terug na die
staanplekke, net betyds vir die Sondagete. Die tafels was
reeds staangemaak, gedek en kreun onder die kosse
(aangesien Saterdag so baie etery ingehou het, is daar
besluit om anders te wees en die afsluitingsfunksie / ete
Sondag te hou). Marietjie Klaasen en ‘n paar helpende
hande het die kosse voorgesit en elkeen het homself gehelp
en sy eie Mongolian Braai bymekaar gemaak en gebraai.
Daarna was daar vrugtekoek, jellie en vla, waterlemoen,
sjokolade, koffie, tee en sappe beskikbaar. Nodeloos om te
sé, so is daar maar traag opgepak en amper niemand het
voor 14:00 die oord verlaat nie, wat ‘n week en naweek!
(Die week was so lekker by Hartbeeshoek dat Daan besluit
het om na verloop van Klein Paradys, terug te keer
Hartbeeshoek toe vir nog ‘n week van rus en visvang!)
Dankie aan almal vir ‘n lekker week en naweek. Ons maak
in 2013 weer so!




I Denise besig met haar meesterstuk.. en hieronder ontvang

Rolandi haar prys as wenner van die kinders. I

|

| Die beoordelaars het hier ‘n moeilike taak om wenners van die
I koekversiering aan te wys. Regs ontvang Georgina haar prys

| . .
Lvan Rudie as wenner van die volwassenes. 1

I Vir ons Rietvallei lede is dit hartseer om van Oom Willem en Tannie Marthie Momberg
: afskeid te neem...ons sal julle mis. Tjaart en Margriet dra Rietvallei se afskeidsgroete oor. :

B o o e e R R R R R S e R R S S e e e S e —— —







